
ԳՈՒՅՔ ՀԵՏ ՎԵՐՑՆԵԼՈՒ, ՀՀ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆ «ՏԵԽՆԻԿԱԿԱՆ  ՍՏԵՂԾԱԳՈՐԾՈՒԹՅԱՆ ՀԱՆՐԱՊԵՏԱԿԱՆ ԿԵՆՏՐՈՆ» ԵՎ ՀՀ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆ «ՏԵԽՆԻԿԱԿԱՆ  ՄՈԴԵԼԱՎՈՐՄԱՆ ՀԱՆՐԱՊԵՏԱԿԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԸ ՄԻԱՁՈՒԼՄԱՆ  ՁԵՎՈՎ ՀՀ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆ «ՄԱՐԶԱՏԵԽՆԻԿԱԿԱՆ ՀԱՆՐԱՊԵՏԱԿԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ  ՎԵՐԱԿԱԶՄԱԿԵՐՊԵԼՈՒ  ԵՎ ԳՈՒՅՔ ԱՄՐԱՑՆԵԼՈՒ  ՄԱՍԻՆ
Ղեկավարվելով՝ Հայաստանի Հանրապետության քաղաքացիական օրենսգրքի 63-րդ հոդվածի 1-ին և 3-րդ մասերի, 64-րդ հոդվածի 1-ին մասի և «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ մասի «դ» և «զ» ենթակետերի, 24-րդ հոդվածի պահանջներին համապատասխան` Հայաստանի Հանրապետության կառավարությունը    ո ր ո շ ու մ     է. 
1. Հայաստանի Հանրապետության սեփականությունը հանդիսացող՝ Երևան քաղաքի, Շենգավիթ  Սևանի փողոց 114  հասցեում գտնվող՝ 274.7 քառ. մետր և 156.4 քառ. մետր մակերեսով երկու ուսումնական մասնաշենքերը և դրա զբաղեցրած՝ սպասարկման և օգտագործման համար անհրաժեշտ 0,08469 հեկտար մակերեսով հողատարածքը (անշարժ գույքի նկատմամբ իրավունքի պետական գրանցման N 30042019-01-0138 վկայական) հետ վերցնել ՀՀ կրթության, գիտության, մշակույթի և սպորտի   նախարարության «Տեխնիկական  մոդելավորման հանրապետական կենտրոն» պետական ոչ առևտրային կազմակերպությունից և թողնել Հայաստանի Հանրապետության տարածքային կառավարմանև ենթակառուցվածքների նախարարության պետական գույքի կառավարման կոմիտեի տնօրինությանը (այսուհետ՝ Կոմիտե):
2. ՀՀ կրթության, գիտության, մշակույթի և սպորտի   նախարարության «Տեխնիկական  ստեղծագործության հանրապետական կենտրոն» (պետական գրանցման համարը՝ 290.210.02861) և ՀՀ կրթության, գիտության, մշակույթի և սպորտի   նախարարության «Տեխնիկական մոդելավորման հանրապետական կենտրոն» (պետական գրանցման համարը՝ 269.210.02655) պետական ոչ առևտրային կազմակերպությունները միաձուլման ձևով վերակազմակերպել` ստեղծելով Հայաստանի Հանրապետության կրթության, գիտության, մշակույթի և սպորտի նախարարության «Մարզատեխնիկական հանրապետական կենտրոն» պետական  ոչ առևտրային կազմակերպություն (այսուհետ՝ Կենտրոն):
3. Սահմանել, որ՝
1) ՀՀ կրթության, գիտության, մշակույթի և սպորտի  նախարարության «Տեխնիկական  ստեղծագործության հանրապետական կենտրոն» և ՀՀ կրթության, գիտության, մշակույթի և սպորտի   նախարարության «Տեխնիկական  մոդելավորման հանրապետական կենտրոն» պետական ոչ առևտրային կազմակերպությունների իրավահաջորդը Կենտրոնն է, և վերջինիս են անցնում միաձուլված իրավաբանական անձերի իրավունքներն ու պարտականությունները՝ փոխանցման ակտերին համապատասխան.
 2) վերակազմակերպման հետ կապված ծախսերը կատարվելու են` ՀՀ կրթության, գիտության, մշակույթի և սպորտի  նախարարության «Տեխնիկական  ստեղծագործության հանրապետական կենտրոն» և ՀՀ կրթության, գիտության, մշակույթի և սպորտի   նախարարության «Տեխնիկական  մոդելավորման հանրապետական կենտրոն» պետական ոչ առևտրային կազմակերպությունների միջոցների հաշվին:
4.  Սահմանել, որ Կենտրոնի գործունեության առարկան ու նպատակը լրացուցիչ կրթադաստիարակչական բնույթի գործունեության իրականացումն է՝ զարգացնել երեխաների սոցիալական, ինքնասպասարկման և ինտելեկտուալ հմտությունները, ձևավորել ու զարգացնել անձի` որպես քաղաքացու արժեհամակարգը, բազմաֆունկցիոնալ կարողություններն ու փափուկ հմտությունները, նպաստել հոգևոր, գեղագիտական, ֆիզիկական, ռազմահայրենասիրական, տեխնիկական, էկոլոգիական գիտելիքների ձեռքբերմանը և նախամասնագիտական կողմնորոշմանը՝ խթանելով մարդկային կապիտալի զարգացումը։
5. Թույլատրել Կենտրոնին իրականացնել ձեռնարկատիրական գործունեության հետևյալ տեսակները`
ա) լրացուցիչ կրթադաստիարակչական ծրագրերի իրականացում,
բ) համակարգչային ծրագրերի և լեզուների ուսուցման կազմակերպում,
գ) ճամբարների կազմակերպում,
դ) հրաձգարանների գործունեություն, սպորտային միջոցառումների կազմակերպման և աջակցման գործունեություն,
ե) ներկայացումների, համերգների կազմակերպում և կրթական գործունեության այլ տեսակներ:
6. Հայաստանի Հանրապետության անունից հանդես եկող պետական կառավարման լիազոր մարմին սահմանել Հայաստանի Հանրապետության կրթության, գիտության, մշակույթի և սպորտի նախարարությունը:
 7. «Պետական ոչ առևտրային կազմակերպությունների մասին» օրենքի 13-րդ հոդվածի 2-րդ մասի «գ», «դ» «ե» և «է» ենթակետերով նախատեսված լիազորությունները վերապահել Հայաստանի Հանրապետության կրթության, գիտության, մշակույթի և սպորտի նախարարությանը:
8. Հայաստանի Հանրապետության կրթության, գիտության, մշակույթի և սպորտի նախարարին՝ սույն որոշումն ուժի մեջ մտնելուց հետո՝
1) երկամսյա ժամկետում՝
ա. ապահովել սույն որոշման 1-ին կետում  նշված ՀՀ կրթության, գիտության, մշակույթի և սպորտի  նախարարության «Տեխնիկական  ստեղծագործության հանրապետական կենտրոն» և ՀՀ կրթության, գիտության, մշակույթի և սպորտի   նախարարության «Տեխնիկական  մոդելավորման հանրապետական կենտրոն» պետական ոչ առևտրային կազմակերպությունների վերակազմակերպման հետ կապված աշխատանքները՝ գույքագրման աշխատանքների իրականացումը (սեփականության իրավունքով և անհատույց օգտագործման իրավունքով պատկանող գույքի, ինչպես նաև պարտավորությունների կազմի ճշտման գործընթաց), հաստատել փոխանցման ակտերը, գույքի կազմը և արժեքը, միաձուլման պայմանագիրը, միաձուլման կարգը և պայմանները,
բ. հաստատել Կենտրոնի կանոնադրությունը.
2) սույն կետի 1-ին ենթակետի աշխատանքների ավարտից հետո մեկամսյա ժամկետում ապահովել  սույն որոշմամբ վերակազմակերպված ՀՀ կրթության, գիտության, մշակույթի և սպորտի  նախարարության «Տեխնիկական  ստեղծագործության հանրապետական կենտրոն» և ՀՀ կրթության, գիտության, մշակույթի և սպորտի   նախարարության «Տեխնիկական  մոդելավորման հանրապետական կենտրոն» պետական ոչ առևտրային կազմակերպությունների գործունեության դադարեցման և Կենտրոնի օրենսդրությամբ սահմանված կարգով պետական գրանցումը.
3) սույն կետի 2-րդ ենթակետի աշխատանքների ավարտից հետո մեկամսյա ժամկետում՝ համաձայն հանձնման-ընդունման ակտերի, ապահովել ՀՀ կրթության, գիտության, մշակույթի և սպորտի  նախարարության «Տեխնիկական  ստեղծագործության հանրապետական կենտրոն» և ՀՀ կրթության, գիտության, մշակույթի և սպորտի   նախարարության «Տեխնիկական  մոդելավորման հանրապետական կենտրոն» պետական ոչ առևտրային կազմակերպություններին սեփականության իրավունքով և անհատույց օգտագործման իրավունքով պատկանող գույքի հանձնումը Կենտրոնին և հաստատել հանձնման-ընդունման ակտերը:
9. Հայաստանի Հանրապետության տարածքային կառավարմանև ենթակառուցվածքների նախարարության պետական գույքի կառավարման կոմիտեին ամրացված Հայաստանի Հանրապետության սեփականությունը հանդիսացող՝ Երևան, Ավան Հ.Աճառյան փողոց 1-ին փակուղի 40 հասցեում գտնվող՝ 1756.99 քառ. մետր դպրոցը, 13.8 քառ. մետր 34.5 խմ. մակերեսով պարիսպը և դրա զբաղեցրած՝ սպասարկման և օգտագործման համար անհրաժեշտ 0, 32005 հեկտար մակերեսով հողատարածքը (անշարժ գույքի նկատմամբ իրավունքների պետական գրանցման 11042024-01-0357 վկայական, այսուհետև՝ Գույք) անժամկետ, անհատույց օգտագործման իրավունքով  ամրացնել Կենտրոնին:
10. Սահմանել, որ Կենտրոնին Երևան, Նոր-Նորքի Մ.Գալշոյանի փողոց 159 հիմնական դպրոց  հասցեում գտնվող  725,5 քառ.մետր տարածքը անհատույց օգտագործման իրավունքով ամրացվում է մինչև  սույն որոշման 9-րդ կետում նշված Գույքի հիմնանորոգման աշխատանքների ավարտը:
11. Կոմիտեի նախագահին` 
1) երկամսյա ժամկետում լուծել Երևան, Շենգավիթ Սևանի փողոց 114 հասցեում գտնվող անշարժ գույքի համար ՀՀ կրթության, գիտության, մշակույթի և սպորտի  նախարարության «Տեխնիկական  մոդելավորման հանրապետական կենտրոն» պետական ոչ առևտրային կազմակերպության հետ 2016 թվականի հոկտեմբերի 20-ին կնքված անշարժ գույքի անհատույց օգտագործման N 108/0016 պայմանագիրը՝ սահմանելով, որ պայմանագրի լուծման և օգտագործման իրավունքի դադարեցման հետ կապված ծախսերը ենթակա են իրականացման ՀՀ կրթության, գիտության, մշակույթի և սպորտի   նախարարության «Տեխնիկական  մոդելավորման հանրապետական կենտրոն» պետական ոչ առևտրային կազմակերպության միջոցների հաշվին.
2) սույն որոշման 8-րդ կետի 2-րդ ենթակետում նշված գործընթացի ավարտից հետո չորսամսյա ժամկետում Կենտրոն հետ կնքել համապատասխանաբար՝
ա. ՀՀ կրթության, գիտության, մշակույթի և սպորտի  նախարարության «Տեխնիկական  ստեղծագործության հանրապետական կենտրոն» պետական ոչ առևտրային կազմակերպության հետ 2022 թվականի մարտի 3-ին կնքված անշարժ գույքի անհատույց օգտագործման N 27/0017 պայմանագրում սույն որոշումից բխող պայմանագրի փոփոխման մասին համաձայնագիր: Համաձայնագրի նոտարական վավերացման և դրանցից ծագող գույքային իրավունքների գրանցման ծախսերը ենթակա են իրականացման Կենտրոնի միջոցների հաշվին:
բ. Կենտրոնի հետ կնքել սույն որոշման 9-րդ կետում նշված Հայաստանի Հանրապետության սեփականությունը հանդիսացող՝ Երևան, Ավան Հ.Աճառյան փողոց 1-ին փակուղի 40 հասցեում գտնվող Գույքի անհատույց օգտագործման իրավունքով պայմանագիր (այսուհետ՝ պայմանագիր)՝ սահմանելով, որ պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Կենտրոնի միջոցների հաշվին:

